
թիվ 1/4.5-2/4492-13 գրություն
	«Գնումների մասին» ՀՀ օրենքի (այսուհետ` Օրենք) 4-րդ հոդվածի 4-րդ մասով հստակ սահմանվում են գնումների գործընթացում ՀՀ կառավարության լիազորությունները: Մասնավորապես, ՀՀ կառավարությունը հաստատում է 1) ՀՀ տարածքից դուրս գնումների կատարման կարգը, 2) էլեկտրոնային ձևով գնումների կատարման կարգը, 3) գնումների պլանավորման, գնման առարկայի բնութագրերի հաստատման, գնումների նախնական հսկողության և ֆինանսավորման կարգը, 4) պետական և մասնավոր հատվածների գործընկերության գործարքների տեսակները, այդ գործարքների բնութագրերին ներկայացվող պահանջները, ինչպես նաև բնութագրերի կազմման և հաստատման կարգը, 5) օրենքով նախատեսված գնում կատարելու ընթացակարգերի կիրարկման կարգը, 6) գնահատող հանձնաժողովի կազմավորման և գործունեության կարգը, 7) հրավերի և պայմանագրի հիմնական պայմանները, 8) պետական բյուջեի միջոցների հաշվին իրականացվող գնումների պլանը, 9) օրենքով նախատեսված գնումների բողոքարկման խորհրդի անդամների` գնումների մասին ՀՀ օրենսդրության իմացության գնահատման կարգը և  վարձատրության չափը և կարգը:
Նախագծի 1-ին կետով հաստատվող Հավելվածով նախատեսվում է կարգավորել սննդամթերքի անվտանգության պետական վերահսկողության նպատակով փորձարկումներ իրականացնող փորձարկման լաբորատորիաների մրցույթով ընտրության գործընթացի հետ կապված հիմնական հարաբերությունները: Հավելվածով նախատեսվող փորձաքննության ձեռքբերման գործընթացին մասնակցելու իրավունքը, որակավորման չափանիշները և դրանց գնահատման կարգը, փաստաթղթերի վավերապայմանները և գնման ընթացակարգի արձանագրությունը, մրցույթի անցկացման և պայմանագրի կնքման կարգը, բովանդակային առումով գրեթե կրկնում է ՀՀ կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման և Օրենքի դրույթները:

«Իրավական ակտերի մասին» ՀՀ օրենքի 45-րդ հոդվածի 2-րդ մասի համաձայն` իրավական ակտերում պետք է բացառվեն իրավական նորմերի անհիմն կրկնությունները:


Ելնելով վերոգրյալից, աննպատակահարմար ենք համարում Նախագծի ընդունումը, քանի որ Օրենքը ՀՀ կառավարությանը առանձին ոլորտներում գնման գործընթացը կանոնակարգող ակտերի ընդունման հնարավորություն չի ընձեռնում: Իսկ, եթե ոլորտի առանձնահատկություններից ելնելով այնուամենայնիվ առկա է Նախագիծն ընդունելու անհրաժեշտություն, ապա անհրաժեշտ է նախ ՀՀ կառավարության 2011 թվականի փետրվարի 10-ի N 168-Ն որոշմամբ ՀՀ կառավարությանը ընձեռնել նման իրավասություն, հետո միայն կանոնակարգել ոլորտը:

Ինչ վերաբերվում է Նախագծին, ապա հայտնում ենք, որ օրենքի 2-րդ հոդվածի 3-րդ կետի համաձայն` գնում է հանդիսանում պատվիրատուի հատուցմամբ նյութական և ոչ նյութական ակտիվների (արժեքների)` բոլոր տեսակի ապրանքների, աշխատանքների և ծառայությունների ձեռքբերում: Այսինքն Նախագծով նախատեսվող փորձարկումներ իրականացնող փորձարկման լաբորատորիաների ընտրությունը հանդիսանում է գնում, որը պետք է իրականացվի գնումների օրենսդրությանը համապատասխան:

Օրենքի 12-րդ հոդվածի 3-րդ կետի համաձայն` ելնելով գնման առարկայի առանձնահատկությունից, դրանց հատկանիշները հնարավորինս ներառում են ձեռք բերվող ապրանքի, աշխատանքի կամ ծառայության որակին, ստանդարտին, անվտանգությանը, պայմանական նշաններին, տերմինաբանությանը, փաթեթավորմանը, բեռնաթափմանը, չափին, նախագծերին, ինչպես նաև գնման առարկայի այլ հատկանիշներին վերաբերող պայմանների հստակ նկարագրությունը` հիմնված միջազգային ստանդարտների և ՀՀ գործող նորմատիվատեխնիկական փաստաթղթերի, ստանդարտների, իսկ դրանց բացակայության դեպքում` ժամանակավոր տեխնիկական պայմանների վրա:

Հետևաբար Նախագծով սահմանվող գնման առարկայի առանձնահատկությունները կարող են սահմանվել պատվիրատուի կողմից ներկայացվող հրավերում և գնման առարկայի տեխնիկական բնութագրում: Նշվածով պայմանավորված, առաջարկում ենք փորձարկումներ իրականացնող փորձարկման լաբորատորիաների ընտրության համար նախագծով սահմանել հրավերով և գնման առարկայի տեխնիկական բնութագրով պահանջվող պահանջները:


	    Առաջարկությունը չի  ընդունվել, քանի որ Նախագծի ընդունումը պայմանավորված է «Սննդամթերքի անվտանգության մասին» ՀՀ օրենքի 15.3-րդ հոդվածի պահանջների կատարման, ինչպես նաև փարձաքննություններ կատարած կազմակերպություններին վճարումներ կատարելու անհրաժեշտությամբ: 
     Սննդի շղթայի բոլոր փուլերում կատարվող գործառնությունների ժամանակ մարդու կյանքի, առողջության և շրջակա միջավայրի անվտանգության երաշխիքների ապահովման, ինչպես նաև անասնաբուժական պետական հսկման ենթակա բեռների և սննդամթերքի ներմուծման գործընթացներում պետական վերահսկողության իրականացման ընթացքում բեռի անվտանգությունը որոշելու նպատակով Հայաստանի Հանրապետության կառավարության կողմից սահմանված դեպքերում իրականացվում է ներմուծվող սննդամթերքի և (կամ) կենդանական ծագման մթերքի փորձաքննություն: 

Նշված գործընթացը արդյունավետ կազմակերպելու և իրականացնելու նպատակով 2012 թվականի փետրվարի 2-ին համապատասխան լրացումներ կատարվեցին «Սննդամթերքի անվտանգության մասին» ՀՀ օրենքում:  Մինչև  կատարված օրենսդրական փոփոխությունները  ներմուծվող սննդամթերքի և (կամ) կենդանական ծագման մթերքի փորձաքննության գործընթացը իրականացվել է հետևյալ սկզբունքով՝ տնտեսավարողը ապրանաքների նմուշները ինքն է ներկայացրել լաբորատոր փորձաքննության՝ վճարելով համապատասխան գումարը լաբորատորիայի հաշվի համարին: Ծառայությունը հիմք է ընդունել տնտեսավարողի ներկայացրած փորձաքննության արդյունքները և  դրանց հիման վրա էլ սննդամթերքը և (կամ) կենդանական ծագման մթերքը ՀՀ տարածք ներմուծելու թույլտվություն է տվել: 

Վերոնշյալ գործընթացը պարունակում էր էական ռիսկ՝ մասնավորապես  տնտեսավարող–փորձարկման լաբորատորիա հնարավոր շահագրգիռ համաձայնություն  փորձաքննության համաձայնեցված արդյունքների մասով, որի արդյունքում կասկածի տակ էր դրվում փորձաքննության արդյունքների օբյեկտիվությունը, արժանահավատությունը, որով և պայմանավորված է նաև  մարդու կյանքի, առողջության և շրջակա միջավայրի անվտանգության երաշխիքների ապահովման, անասնաբուժական պետական հսկման ենթակա բեռների և սննդամթերքի ներմուծման գործընթացներում պետական վերահսկողության իրականացման ընթացքում բեռի անվտանգությունը որոշելու գործառույթի լիարժեք ապահովումը:
     «Սննդամթերքի անվտանգության մասին» ՀՀ օրենքի 15.3-րդ հոդվածի համաձայն փորձաքննությունն իրականացվում է սննդամթերքի անվտանգության բնագավառում լիազոր մարմնի` յուրաքանչյուր տարվա համար հայտարարած մրցույթում հաղթող ճանաչված մասնագիտացված կազմակերպությունների կողմից: Փորձաքննություն կատարելու համար սննդամթերք և (կամ) կենդանական ծագման մթերք ներմուծող տնտեսավարող սուբյեկտից գանձվում է փորձաքննության վճար՝ մրցույթի արդյունքում ըստ փորձաքննությունների ձևավորված գնացուցակի համաձայն: Փորձաքննության վճարը փոխանցվում է լիազոր մարմնի հատուկ հաշվին, որը հետագայում փոխանցվում է փորձաքննություն կատարած կազմակերպություններին՝ յուրաքանչյուր փորձաքննության համար՝ առանց տնտեսվարողների մասնակցության: Այդ նպատակով սահմանվեց Ծառայության պետի կողմից   գնացուցակ՝ միասնական գներով:

Վերոգրյալ դրույթների ընդունումը պայմանավորված էր հետևյալ հանգամանքներով՝ հսկողության ենթակա բեռը ներմուծող տնտեսավարող սուբյեկտը տեղյակ չի լինի, թե որ լաբորատոր կազմակերպության կողմից է իրականացվելու իր բեռի փորձաքննությունը, որը հնարավորություն կտա ապահովել  անաչառ փորձաքննություն և հավաստի արդյունքների ստացում, ինչպես նաև փորձաքննությունը կիրականացվի մրցույթի արդյունքում հաղթող ճանաչված կազմակերպության կողմից, ոչ թե կգործի կամայականության սկզբունքը, ինչպես նաև կօգտագործվի ՀՀ-ոմ գործող մասնագիտացված լաբորատորիաների առկա ամբողջ ներուժը:

«Սննդամթերքի անվտանգության մասին» ՀՀ օրենքի 15.3-րդ հոդվածի դրույթների պահանջները ապահովելու, ինչպես նաև ներմուծվող սննդամթերքի և (կամ) կենդանական ծագման մթերքի անվտանգությունը պարզելու նպատակով ՀՀ ԳՆ սննդամթերքի անվտանգության պետական ծառայության պետի 2012 թվականի մայիսի 11-ի N 71-Ա հրամանով ստեղծվել է ՀՀ ներմուծվող սննդամթերքի և/կամ/ կենդանական ծագման մթերքի լաբորատոր փորձաքննություններ իրականացնող փորձարկման լաբորատորիաների ցանցեր (նման պահանջ սահմանված է նաև Հայաստանի Հանրապետության կառավարության 2011 թվականի նոյեմբերի 17-ի «Հայաստանի Հանրապետության սննդամթերքի անվտանգության համակարգի զարգացման ռազմավարությանը և Հայաստանի Հանրապետության սննդամթերքի անվտանգության համակարգի զարգացման ռազմավարության կատարումն ապահովող գործողությունների ծրագրին հավանություն տալու մասին» թիվ 45 արձանագրային որոշման N 2 հավելվածի 3.1-րդ և 3.2-րդ ենթակետերով), լաբորատոր փորձաքննություններ իրականացման համար պայմանագրեր են կնքվել ցանցում ընդգրկված լաբորատորիաների հետ: Միաժամանակ գնումներով հաղթած մեկ լաբորատորիան չի կարող իրականացնել փորձաքննությունների ամբողջ ծավալը, ուստի նույն գնով այն կատարվում է այլ լաբորատորիայի կողմից, ինչի հնարավոր է դառնում լաբորատոր ցանցերի օգտագործման միջոցով: Այնուհետև Հայաստանի Հանրապետության կառավարության 2012 թվականի հուլիսի 4-ի N 876-Ա որոշմամբ ներմուծվող սննդամթերքի և (կամ) կենդանական ծագման մթերքի փորձաքննության վճարները հավաքագրելու և հետագայում փորձաքննություն կատարած կազմակերպություններին փոխանցելու նպատակով Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը թույլատրվել է իրեն սպասարկող՝ Հայաստանի Հանրապետության ֆինանսների նախարարության գանձապետարանի ստորաբաժանումում բացել արտաբյուջետային հաշիվ:
«Սննդամթերքի անվտանգության մասին» ՀՀ օրենքի 15.3-րդ հոդվածի պահանջով՝ անցկացվող մրցույթն ունի որոշակի առանձնահատկություն, մասնավորապես՝ նշված մրցույթի նպատակն է ընտրել մասնագիտացված կազմակերպություններ՝ բացառապես լաբորատոր փորձաքննություններ իրականացնելու համար: 

Ըստ ձևավորված գնացուցակի՝ նույն գնով փորձաքննությունն իրականացնելու հնարավորություն է տրվում մեկից ավելի կազմակերպությունների, քանի որ Հայաստանի Հանրապետությունում որոշակի ցուցանիշների մասով  լաբորատոր փորձաքննություն իրականացնող լաբորատորիաները սակավաթիվ են. ՀՀ-ում ներմուծվող սննդամթերքի և (կամ) կենդանական ծագման մթերքի լաբորատոր փորձաքննություններ իրականացնելու հնարավորություն ունեն 4-5 փորձարկման լաբորատորիաններ, իսկ անվտանգության որոշակի ցուցանիշների մասով 1, կամ ցուցանիշների ոչ ամբողջական ծավալով՝ 2 լաբորատորիա, հետևաբար մրցակցություն կամ առավել ցածր գին ներկայացրած կազմակերպության ընտրություն կատարելը դառնում է անիրականանալի: Հաշվի առնելով նաև նշված իրավիճակը, ինչպես նաև վերջիններիս  ողջ պոտենցիալը օգտագործելու անհրաժեշտությունը՝ կատարվեց «Սննդամթերքի անվտանգության մասին» ՀՀ օրենքի լրացումը՝ 15.3-րդ հոդվածի տեսքով, որի համաձայն փորձաքննությունն իրականացվում է սննդամթերքի անվտանգության բնագավառում լիազոր մարմնի` յուրաքանչյուր տարվա համար հայտարարած մրցույթում հաղթող ճանաչված մասնագիտացված կազմակերպությունների կողմից, ինչը հնարավոր է դարձնում իրականացնել մասնագիտական չափորոշիչներին համապատասխան ընտրություն,  միավորել լաբորատորիաների կարողությունները ցանցերի մեջ և ապահովել ներմուծվող սննդամթերքի և (կամ) կենդանական ծագման մթերքի լաբորատոր փորձաքննությունների ամբողջ ծավալը:

    Ընտրված լաբորատորիան իր տեխնիկական կարողություններով երբեմն չի կարող իրականացնել պահանջվող փորձաքննությունը անհրաժեշտ ժամանակահատվածում (հաշվի առնելով՝ ներմուծվող սննդամթերքի փոփոխվող  ծավալները), իսկ որևէ սարքի խափանվելու կամ փչանալու դեպքում տվյալ լաբորատորիան ի վիճակի չի լինի ապահովել փորձաքննության ամբողջական ցուցանիշների իրականացումը, ինչն էլ իր հերթին շատ կարևոր է ՀՀ ներմուծվող սննդամթերքի, բեռի հետագա ընթացքը   օպերատիվ կազմակերպելու անհրաժեշտությունից ելնելով (մասնվորապես՝  ներկրված սննդամթերքը անվտանգ է օգտագործման համար, թե ոչ): Պահանջվող փորձաքննությունը անհրաժեշտ ժամանակահատվածում չիրականացնելը կարող է հանգեցնել տնտեսավարողների կողմից ներմուծվող ապրանքների  փչացման, վնասման, նրանց օգտակար նշանակության կորստի և այլ հետևանքների: ՈՒստի այլ ընտրանքային լաբորատորիայի առկայությունը, թույլ կտա առանց ժամանակի կորստի իրականացնել պահանջվող լաբորատոր փորձաքննությունը:  

Երբեմն լաբորատոր փորձաքննության արդյունքները արժանահավատորեն և օբյեկտիվորեն հիմնավորելու համար կամ տնտեսավարողը, կամ Ծառայությունը նախընտրում է իրականացնել կրկնակի փորձաքննություն մեկ այլ լաբորատորիայում,այն իրականացնելով նույն միասնական գներով՝ պահպանելով հավասար մոտեցման սկզբունքը:

Փորձարկման լաբորատորիայի կողմից համապատասխան փորձաքննության կատարման անհնարինության կամ փորձաքննության արդյունքների  ոչ արժանահավատության հիմնավորված լինելու դեպքում նունպես անհրաժեշտություն է առաջանում դադարեցնել պայմանագիրը տվյալ լաբորատորիայի հետ՝  և պայմանագիր  կնքել այլ լաբորատորիայի հետ: Այդ գործընթացի արագ կազմակերպումը բխում է  ինչպես սննդամթերքի անվտանգության ապահովման արդյունավետությունից, այնպես էլ տնտեսվարողների շահերից: 

Ելնելով վերոգրյալից և հաշվի առնելով մարդու կյանքի, առողջության և շրջակա միջավայրի անվտանգության երաշխիքների ապահովման, ինչպես նաև անասնաբուժական պետական հսկման ենթակա բեռների և սննդամթերքի ներմուծման գործընթացներում պետական վերահսկողության իրականացման ընթացքում բեռի անվտանգությունը լիարժեք և արդյունավետ ապահովելու անհրաժեշտությունը՝ ի նկատի ունենալով նաև վերոնշալ առանձնահատկությունները,  հետևաբար ներմուծվող սննդամթերքի և (կամ) կենդանական ծագման մթերքի լաբորատոր փորձաքննությունների ծառայությունների ձեռք բերելու համար մրցույթի գործընթացը գնում չի կարող հանդիսանալ և հետևաբար չի կարող  իրականցվել «Գնումների մասին» ՀՀ օրենքով: 

	1. Նախագծում    փոփոխություն չի կատարվել:

	ՀՀ էկոնոմիկայի նախարարի տեղակալ 

10.04.2013թ.

թիվ 05/17.2/1811-13 գրություն
	Առաջարկություններ և առարկություններ չկան
	
	

	ՀՀ գյուղատնտեսության նախարար 

10.04.2013թ.

թիվ ՍԿ/07.1/1640-13 գրություն
	1.  «Իրավական ակտերի մասին» ՀՀ օրենքի 43-րդ հոդվածի 4-րդ մասի համաձայն՝  իրավական ակտն ընդունվում է համաձայն ավելի բարձր իրավաբանական ուժ ունեցող իրավական ակտի կամ դրա մասի և ընդունվող իրավական ակտի նախաբանում հղում է կատարվում այդ իրավական ակտին: Սննդամթերքի անվտանգության պետական վերահսկողության նպատակով փորձարկումներ իրականացնող փորձարկման լաբորատորիաների մրցույթով ընտրության կարգը հաստատելու մասին ՀՀ կառավարության որոշման նախագծի (այսուհետ՝ նախագիծ) նախաբանում նշված է, որ նախագիծն ընդունվում է «Սննդամթերքի անվտանգության մասին» ՀՀ օրենքի 15.3-րդ հոդվածի 3-րդ մասի պահանջի հիման վրա: Այնինչ վերոհիշյալ դրույթից չի բխում նախագծի ընդունման անհրաժեշտությունը: 

2.Միաժամանակ հայտնում եմ, որ փորձարկումներ իրականացնող փորձարկման լաբորատորիաների կողմից սննդամթերքի անվտանգության պետական վերահսկողության նպատակով ծառայության մատուցումը համարվում է պետությանը մատուցվող ծառայություն, ինչի ձեռքբերման գործընթացը հստակ կարգավորված է «Գնումների մասին» ՀՀ օրենքով և ՀՀ կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշմամբ: 

Ուստի նախագծի ընդունման անհրաժեշտությունը չկա:  


	1. Առաջարկությունն ընդունվել է:
    2.Առաջարկությունը չի  ընդունվել, քանի որ Նախագծի ընդունումը պայմանավորված է «Սննդամթերքի անվտանգության մասին» ՀՀ օրենքի 15.3-րդ հոդվածի պահանջների կատարման, ինչպես նաև փարձաքննություններ կատարած կազմակերպություններին վճարումներ կատարելու անհրաժեշտությամբ: 
     Սննդի շղթայի բոլոր փուլերում կատարվող գործառնությունների ժամանակ մարդու կյանքի, առողջության և շրջակա միջավայրի անվտանգության երաշխիքների ապահովման, ինչպես նաև անասնաբուժական պետական հսկման ենթակա բեռների և սննդամթերքի ներմուծման գործընթացներում պետական վերահսկողության իրականացման ընթացքում բեռի անվտանգությունը որոշելու նպատակով Հայաստանի Հանրապետության կառավարության կողմից սահմանված դեպքերում իրականացվում է ներմուծվող սննդամթերքի և (կամ) կենդանական ծագման մթերքի փորձաքննություն: 

Նշված գործընթացը արդյունավետ կազմակերպելու և իրականացնելու նպատակով 2012 թվականի փետրվարի 2-ին համապատասխան լրացումներ կատարվեցին «Սննդամթերքի անվտանգության մասին» ՀՀ օրենքում:  Մինչև  կատարված օրենսդրական փոփոխությունները  ներմուծվող սննդամթերքի և (կամ) կենդանական ծագման մթերքի փորձաքննության գործընթացը իրականացվել է հետևյալ սկզբունքով՝ տնտեսավարողը ապրանաքների նմուշները ինքն է ներկայացրել լաբորատոր փորձաքննության՝ վճարելով համապատասխան գումարը լաբորատորիայի հաշվի համարին: Ծառայությունը հիմք է ընդունել տնտեսավարողի ներկայացրած փորձաքննության արդյունքները և  դրանց հիման վրա էլ սննդամթերքը և (կամ) կենդանական ծագման մթերքը ՀՀ տարածք ներմուծելու թույլտվություն է տվել: 

Վերոնշյալ գործընթացը պարունակում էր էական ռիսկ՝ մասնավորապես  տնտեսավարող–փորձարկման լաբորատորիա հնարավոր շահագրգիռ համաձայնություն  փորձաքննության համաձայնեցված արդյունքների մասով, որի արդյունքում կասկածի տակ էր դրվում փորձաքննության արդյունքների օբյեկտիվությունը, արժանահավատությունը, որով և պայմանավորված է նաև  մարդու կյանքի, առողջության և շրջակա միջավայրի անվտանգության երաշխիքների ապահովման, անասնաբուժական պետական հսկման ենթակա բեռների և սննդամթերքի ներմուծման գործընթացներում պետական վերահսկողության իրականացման ընթացքում բեռի անվտանգությունը որոշելու գործառույթի լիարժեք ապահովումը:
     «Սննդամթերքի անվտանգության մասին» ՀՀ օրենքի 15.3-րդ հոդվածի համաձայն փորձաքննությունն իրականացվում է սննդամթերքի անվտանգության բնագավառում լիազոր մարմնի` յուրաքանչյուր տարվա համար հայտարարած մրցույթում հաղթող ճանաչված մասնագիտացված կազմակերպությունների կողմից: Փորձաքննություն կատարելու համար սննդամթերք և (կամ) կենդանական ծագման մթերք ներմուծող տնտեսավարող սուբյեկտից գանձվում է փորձաքննության վճար՝ մրցույթի արդյունքում ըստ փորձաքննությունների ձևավորված գնացուցակի համաձայն: Փորձաքննության վճարը փոխանցվում է լիազոր մարմնի հատուկ հաշվին, որը հետագայում փոխանցվում է փորձաքննություն կատարած կազմակերպություններին՝ յուրաքանչյուր փորձաքննության համար՝ առանց տնտեսվարողների մասնակցության: Այդ նպատակով սահմանվեց Ծառայության պետի կողմից   գնացուցակ՝ միասնական գներով:

Վերոգրյալ դրույթների ընդունումը պայմանավորված էր հետևյալ հանգամանքներով՝ հսկողության ենթակա բեռը ներմուծող տնտեսավարող սուբյեկտը տեղյակ չի լինի, թե որ լաբորատոր կազմակերպության կողմից է իրականացվելու իր բեռի փորձաքննությունը, որը հնարավորություն կտա ապահովել  անաչառ փորձաքննություն և հավաստի արդյունքների ստացում, ինչպես նաև փորձաքննությունը կիրականացվի մրցույթի արդյունքում հաղթող ճանաչված կազմակերպության կողմից, ոչ թե կգործի կամայականության սկզբունքը, ինչպես նաև կօգտագործվի ՀՀ-ոմ գործող մասնագիտացված լաբորատորիաների առկա ամբողջ ներուժը:

«Սննդամթերքի անվտանգության մասին» ՀՀ օրենքի 15.3-րդ հոդվածի դրույթների պահանջները ապահովելու, ինչպես նաև ներմուծվող սննդամթերքի և (կամ) կենդանական ծագման մթերքի անվտանգությունը պարզելու նպատակով ՀՀ ԳՆ սննդամթերքի անվտանգության պետական ծառայության պետի 2012 թվականի մայիսի 11-ի N 71-Ա հրամանով ստեղծվել է ՀՀ ներմուծվող սննդամթերքի և/կամ/ կենդանական ծագման մթերքի լաբորատոր փորձաքննություններ իրականացնող փորձարկման լաբորատորիաների ցանցեր (նման պահանջ սահմանված է նաև Հայաստանի Հանրապետության կառավարության 2011 թվականի նոյեմբերի 17-ի «Հայաստանի Հանրապետության սննդամթերքի անվտանգության համակարգի զարգացման ռազմավարությանը և Հայաստանի Հանրապետության սննդամթերքի անվտանգության համակարգի զարգացման ռազմավարության կատարումն ապահովող գործողությունների ծրագրին հավանություն տալու մասին» թիվ 45 արձանագրային որոշման N 2 հավելվածի 3.1-րդ և 3.2-րդ ենթակետերով), լաբորատոր փորձաքննություններ իրականացման համար պայմանագրեր են կնքվել ցանցում ընդգրկված լաբորատորիաների հետ: Միաժամանակ գնումներով հաղթած մեկ լաբորատորիան չի կարող իրականացնել փորձաքննությունների ամբողջ ծավալը, ուստի նույն գնով այն կատարվում է այլ լաբորատորիայի կողմից, ինչի հնարավոր է դառնում լաբորատոր ցանցերի օգտագործման միջոցով:     

Այնուհետև Հայաստանի Հանրապետության կառավարության 2012 թվականի հուլիսի 4-ի N 876-Ա որոշմամբ ներմուծվող սննդամթերքի և (կամ) կենդանական ծագման մթերքի փորձաքննության վճարները հավաքագրելու և հետագայում փորձաքննություն կատարած կազմակերպություններին փոխանցելու նպատակով Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը թույլատրվել է իրեն սպասարկող՝ Հայաստանի Հանրապետության ֆինանսների նախարարության գանձապետարանի ստորաբաժանումում բացել արտաբյուջետային հաշիվ:
«Սննդամթերքի անվտանգության մասին» ՀՀ օրենքի 15.3-րդ հոդվածի պահանջով՝ անցկացվող մրցույթն ունի որոշակի առանձնահատկություն, մասնավորապես՝ նշված մրցույթի նպատակն է ընտրել մասնագիտացված կազմակերպություններ՝ բացառապես լաբորատոր փորձաքննություններ իրականացնելու համար: 

Ըստ ձևավորված գնացուցակի՝ նույն գնով փորձաքննությունն իրականացնելու հնարավորություն է տրվում մեկից ավելի կազմակերպությունների, քանի որ Հայաստանի Հանրապետությունում որոշակի ցուցանիշների մասով  լաբորատոր փորձաքննություն իրականացնող լաբորատորիաները սակավաթիվ են. ՀՀ-ում ներմուծվող սննդամթերքի և (կամ) կենդանական ծագման մթերքի լաբորատոր փորձաքննություններ իրականացնելու հնարավորություն ունեն 4-5 փորձարկման լաբորատորիաններ, իսկ անվտանգության որոշակի ցուցանիշների մասով 1, կամ ցուցանիշների ոչ ամբողջական ծավալով՝ 2 լաբորատորիա, հետևաբար մրցակցություն կամ առավել ցածր գին ներկայացրած կազմակերպության ընտրություն կատարելը դառնում է անիրականանալի: Հաշվի առնելով նաև նշված իրավիճակը, ինչպես նաև վերջիններիս  ողջ պոտենցիալը օգտագործելու անհրաժեշտությունը՝ կատարվեց «Սննդամթերքի անվտանգության մասին» ՀՀ օրենքի լրացումը՝ 15.3-րդ հոդվածի տեսքով, որի համաձայն փորձաքննությունն իրականացվում է սննդամթերքի անվտանգության բնագավառում լիազոր մարմնի` յուրաքանչյուր տարվա համար հայտարարած մրցույթում հաղթող ճանաչված մասնագիտացված կազմակերպությունների կողմից, ինչը հնարավոր է դարձնում իրականացնել մասնագիտական չափորոշիչներին համապատասխան ընտրություն,  միավորել լաբորատորիաների կարողությունները ցանցերի մեջ և ապահովել ներմուծվող սննդամթերքի և (կամ) կենդանական ծագման մթերքի լաբորատոր փորձաքննությունների ամբողջ ծավալը:

    Ընտրված լաբորատորիան իր տեխնիկական կարողություններով երբեմն չի կարող իրականացնել պահանջվող փորձաքննությունը անհրաժեշտ ժամանակահատվածում (հաշվի առնելով՝ ներմուծվող սննդամթերքի փոփոխվող  ծավալները), իսկ որևէ սարքի խափանվելու կամ փչանալու դեպքում տվյալ լաբորատորիան ի վիճակի չի լինի ապահովել փորձաքննության ամբողջական ցուցանիշների իրականացումը, ինչն էլ իր հերթին շատ կարևոր է ՀՀ ներմուծվող սննդամթերքի, բեռի հետագա ընթացքը   օպերատիվ կազմակերպելու անհրաժեշտությունից ելնելով (մասնվորապես՝  ներկրված սննդամթերքը անվտանգ է օգտագործման համար, թե ոչ): Պահանջվող փորձաքննությունը անհրաժեշտ ժամանակահատվածում չիրականացնելը կարող է հանգեցնել տնտեսավարողների կողմից ներմուծվող ապրանքների  փչացման, վնասման, նրանց օգտակար նշանակության կորստի և այլ հետևանքների: ՈՒստի այլ ընտրանքային լաբորատորիայի առկայությունը, թույլ կտա առանց ժամանակի կորստի իրականացնել պահանջվող լաբորատոր փորձաքննությունը:  

Երբեմն լաբորատոր փորձաքննության արդյունքները արժանահավատորեն և օբյեկտիվորեն հիմնավորելու համար կամ տնտեսավարողը, կամ Ծառայությունը նախընտրում է իրականացնել կրկնակի փորձաքննություն մեկ այլ լաբորատորիայում,այն իրականացնելով նույն միասնական գներով՝ պահպանելով հավասար մոտեցման սկզբունքը:

Փորձարկման լաբորատորիայի կողմից համապատասխան փորձաքննության կատարման անհնարինության կամ փորձաքննության արդյունքների  ոչ արժանահավատության հիմնավորված լինելու դեպքում նունպես անհրաժեշտություն է առաջանում դադարեցնել պայմանագիրը տվյալ լաբորատորիայի հետ՝  և պայմանագիր  կնքել այլ լաբորատորիայի հետ: Այդ գործընթացի արագ կազմակերպումը բխում է  ինչպես սննդամթերքի անվտանգության ապահովման արդյունավետությունից, այնպես էլ տնտեսվարողների շահերից: 

     Ելնելով վերոգրյալից և հաշվի առնելով մարդու կյանքի, առողջության և շրջակա միջավայրի անվտանգության երաշխիքների ապահովման, ինչպես նաև անասնաբուժական պետական հսկման ենթակա բեռների և սննդամթերքի ներմուծման գործընթացներում պետական վերահսկողության իրականացման ընթացքում բեռի անվտանգությունը լիարժեք և արդյունավետ ապահովելու անհրաժեշտությունը՝ ի նկատի ունենալով նաև վերոնշալ առանձնահատկությունները,  հետևաբար ներմուծվող սննդամթերքի և (կամ) կենդանական ծագման մթերքի լաբորատոր փորձաքննությունների ծառայությունների ձեռք բերելու համար մրցույթի գործընթացը գնում չի կարող հանդիսանալ և հետևաբար չի կարող  իրականցվել «Գնումների մասին» ՀՀ օրենքով:
	1. Նախագծում կատարվել է համապատասխան փոփոխություն:
2. Նախագծում փոփոխություն չի կատարվել:

	ՀՀ արդարադատության նախարարի առաջին տեղակալի

21.05.2013թ. թիվ 02/2847-13 գրություն
	Ներկայացված ՀՀ կառավարության որոշման նախագծով նախատեսվում է հաստատել սննդամթերքի անվտանգության պետական վերահսկողության նպատակով փորձարկումներ իրականացնող լաբորատորիաների մրցույթով ընտրության կարգը, մինչդեռ գտնում ենք, որ իրավական ակտի ընդունման անհրաժեշտությունը բացակայում է, քանի որ սննդամթերքի անվտանգության պետական վերահսկողության նպատակով փորձարկումներ իրականացնող լաբորատորիաների մրցույթով ընտրության գործընթացի հետ կապված հարաբերություններն արդեն իսկ կարգավորված են ՀՀ կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշմամբ:

Մասնավորապես՝ վերոհիշյալ որոշումը կարգավորում է պատվիրատուների կողմից ապրանքների, աշխատանքների և ծառայությունների ձեռքբերման գործընթացի հետ կապված հարաբերությունները, սահմանում այդ հարաբերությունների կողմերի հիմնական իրավունքները և պարտականությունները: 

Միաժամանակ անհրաժեշտ է նկատի ունենալ, որ վերահսկողության նպատակով փորձարկումներ իրականացնող լաբորատորիաների մրցույթով ընտրությունը նույնպես համարվում է գնում, քանի որ խոսքը վերաբերում է լաբորատորիաների կողմից մատուցվող ծառայությանը, իսկ «Գնումների մասին» ՀՀ օրենքի համաձայն ՝ գնում է համարվում պատվիրատուի հատուցմամբ նյութական և ոչ նյութական ակտիվների (արժեքների)` բոլոր տեսակի ապրանքների, աշխատանքների և ծառայությունների ձեռքբերումը: 
Նախագծի կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները, որոնց համաձայն՝ իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները:
	Առաջարկությունը չի ընդունվել, քանի որ Նախագծով նախատեսվում է կարգավորել տնտեսավարող սուբյեկտերի հատուցմամբ ՀՀ կառավարության սահմանած դեպքերում ներմուծվող սննդամթերքի և (կամ) կենդանական ծագման մթերքի փորձաքննության անցկացման ծառայության ձեռքբերման հետ կապված հարաբերությունները: 

Իսկ “Գնումների մասին” ՀՀ օրենքի 2-րդ հոդվածի համաձայն գնումը պատվիրատուի հատուցմամբ նյութական և ոչ նյութական ակտիվների (արժեքների)` բոլոր տեսակի ապրանքների, աշխատանքների և ծառայությունների ձեռքբերումն է: Միաժամանակ նույն հոդվածի համաձայն մասնավոր հատվածի տնտեսավարող սուբյեկտները չեն համարվում պատվիրատուներ:

Հիմք ընդունելով վերոգրյալը գտնում ենք, որ նախագծով կարգավորվող հարաբերությունները դուրս են գնումների մասին ՀՀօրենսդրության կարգավորման դաշտից: 


	Նախագծում փոփոխություն չի կատարվել:

	ՀՀ վարչապետի 13.08.2013 թվականի 02/23.8/12077-13 հանձնարարականով ներկայացված

ՀՀ ֆինանսների նախարարության եզրակացությունը
	<<Գնումների մասին>> ՀՀ օրենքի 1-ին հոդվածի համաձայն` օրենքը կարգավորում է պատվիրատուների կողմից ապրանքների, աշխատանքների և ծառայությունների ձեռքբերման գործընթացի հետ կապված հարաբերությունները, սահմանում այդ հարաբերությունների կողմերի հիմնական իրավունքները և պարտականությունները:

ՀՀ քաղաքացիական օրենսգրքի 777-րդ հոդվածի 1-ին մասի համաձայն` ծառայությունների վճարովի մատուցման պայմանագրով` կատարողը պարտավորվում է պատվիրատուի առաջադրանքով ծառայություններ մատուցել (կատարել որոշակի գործողություններ կամ իրականացնել որոշակի գործունեություն), իսկ պատվիրատուն պարտավորվում է վճարել այդ ծառայությունների համար: 

Հաշվի առնելով, որ Նախագծով հաստատվող կարգի համաձայն պատվիրատու է հանդիսանում սննդամթերք և (կամ) կենդանական ծագման մթերք ներմուծող տնտեսավարող սուբյեկտը, այսինքն մատուցված ծառայության դիմաց վճարումները պատվիրատուի անունից իրականացնում է լիազոր մարմինը` տվյալ դեպքում ՀՀ գյուղատնտեսության նախարարության սննդամթերքի անվտանգության պետական ծառայությունը միջնորդի կարգավիճակով, հետևաբար հիշյալ ծառայությունների ձեռքբերման համար նախատեսված գումարները պետական միջոցներ չեն հանդիսանում: Ուստի տվյալ պարագայում այդ ծառայությունների ձեռքբերումն իրականացնելիս ՀՀ գյուղատնտեսության նախարարության սննդամթերքի անվտանգության պետական ծառայությունը չի առաջնորդվի Գնումների ոլորտը կարգավորող ՀՀ օրենսդրությամբ:

Միաժամանակ առաջարկում ենք.

1.  Նախագծում ավելացնել դրույթ` սահմանելով, որ նախագծի 1-ին կետով հաստատված կարգի վրա գնումների մասին ՀՀ օրենսդրության դրույթները չեն տարածվում:

2. Նախագծով հաստատված կարգի 33-րդ կետում <<27-րդ կետով>> բառերը փոխարինել <<31-րդ կետով>> բառերով:
3. Նախագծով հաստատված կարգի 36-րդ կետում <<պատվիրատուի կողմից>> բառերից հետո ավելացնել <<ներմուծվող սննդամթերքի և (կամ) կենդանական ծագման մթերքի փորձաքննության վճարները հավաքագրելու և հետագայում փորձաքննություն կատարած կազմակերպություններին փոխանցելու նպատակով բացված արտաբյուջետային հաշվին>> բառերը:
	1.Առաջարկությունն ընդունվել է:

2. Առաջարկությունն ընդունվել է:

3. Առաջարկությունն ընդունվել է:


	1.Նախագծում կատարվել է համապատասխան փոփոխություն:

2.Նախագծում կատարվել է համապատասխան փոփոխություն:

3.Նախագծում կատարվել է համապատասխան փոփոխություն:

	ՀՀ գյուղատնտեսության նախարար 

10.04.2013թ.

թիվ ՍԿ/07.1/1640-13 գրություն
	Միաժամանակ հայտնում եմ, որ փորձարկումներ իրականացնող փորձարկման լաբորատորիաների կողմից սննդամթերքի անվտանգության պետական վերահսկողության նպատակով ծառայության մատուցումը համարվում է պետությանը մատուցվող ծառայություն, ինչի ձեռքբերման գործընթացը հստակ կարգավորված է «Գնումների մասին» ՀՀ օրենքով և ՀՀ կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշմամբ: 
	ՀՀ  ֆինանսների նախարարի 2013թվականի օգոստոսի 22-ի . 

թիվ 1/4.5-2/4492-13 գրությամբ ներկայացված կարծիքի համաձայն «փորձաքննությունների պատվիրատուն հանդիսանալու է սննդամթերք և (կամ) կենդանական ծագման մթերք ներմուծող տնտեսավարող սուբյեկտը, ով էլ վճարելու է դրա դիմաց: Ուստի, հիմք ընդունելով <<Գնումների մասին>> ՀՀ օրենքի 2-րդ հոդվածի 3-րդ կետը,  համապատասխան մասնագիտացված կազմակերպության կողմից մատուցվող ծառայությունների ձեռք բերումը չի համարվի պետության կարիքների համար գնում, և այդ կազմակերպությունների ընտրությունը չպետք է կատարվի <<Գնումների մասին>> ՀՀ օրենքով սահմանված կարգով:»:
	Նախագծում փոփոխություն չի կատարվել:

	ՀՀ ֆինանսների նախարարի 

22.08.2013թ. 

թիվ 1/13.2/12258-13 գրություն
	1.Նախագծի նախաբանից հանել <<Սննդամթերքի անվտանգության մասին>> ՀՀ օրենքի 15-րդ հոդվածի 3-րդ մասի հղումը, 
2. նախագծով հաստատվող կարգում հստակեցնել, որ դրանով սահմանվում է <<Սննդամթերքի անվտանգության մասին>> ՀՀ օրենքի 15.3 հոդվածով նախատեսված ներմուծվող սննդամթերքի և (կամ) կենդանական ծագման մթերքի փորձաքննություն իրականացնող մասնագիտացված կազմակերպությունների ընտրության մրցույթի կարգը:


	1.Առաջարկությունն ընդունվել է:

2. Առաջարկությունն ընդունվել է:


	1.Նախագծում կատարվել է համապատասխան փոփոխություն:

2.Նախագծում կատարվել է համապատասխան փոփոխություն:



	ՀՀ արդարադատության նախարարի  առաջին տեղակալ

09.09.2013թ. 

թիվ 02/5266-13 գրություն
	1.նախագծով հաստատված հավելվածի (այսուհետ հավելված) 1-ին կետում «իրավական ակտով» բառերն անհրաժեշտ է փոխարինել «կարգով» բառով, 

     2. հավելվածի 2-րդ կետի 10-րդ ենթակետում «շրջանակային համաձայնագիր» բառերն անհրաժեշտ է փոխարինել «պայմանագիր (շրջանակային համաձայնագիր)» բառերով,

     3.հավելվածի 9-րդ կետից անհրաժեշտ է հանել «կարգի 9-րդ» բառերը,

     4.հավելվածի 26-րդ կետի ենթակետերի համարակալման հաջորդականությունն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին,
     5.հավելվածի 34-րդ կետում խոսք է գնում հանձնման-ընդունման ակտ ստորագրելու, իսկ 35-րդ կետում արձանագրություն ստորագրելու մասին: Այդ առումով հիշյալ կետերն անհրաժեշտ է համապատասխանեցնել «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջներին:


	1.Առաջարկությունն ընդունվել է:

2. Առաջարկությունն ընդունվել է:

3.Առաջարկությունն ընդունվել է:

4.Առաջարկությունն ընդունվել է:
5.Առաջարկությունն ընդունվել է:


	1.Նախագծում կատարվել է համապատասխան փոփոխություն:

2.Նախագծում կատարվել է համապատասխան փոփոխություն:

3.Նախագծում կատարվել է համապատասխան փոփոխություն:

4.Նախագծում կատարվել է համապատասխան փոփոխություն:
5.Նախագծում կատարվել է համապատասխան փոփոխություն:










